
КІРІСПЕ

Бүгінде заманауи БАҚ жүйесі айтарлықтай өзгерістерге 
ұшырауда. Компьютерлік технология саласындағы жылдам іл- 
герілеу, галамтордың пайда болуы мен дамуы ақпараттық- 
коммуникативтік ортаға үлкен серпілістер экелуде. Ғаламтор ҚР 
қоғамдық өмірінің белгілі деңгейін қамтитын қуатты ақпараттық 
кеңістікке айналды. Жаңа ортада ғаламторлық БАҚ белсенді 
дамып, айтарлықтай орынға ие болды. Елімізде интернет ме- 
дианың пайда болуы жэне дамуымен бірге бұкаралык комму- 
никаңия саласында еңбек ететін мамандарға, журналистерге, 
қоғаммен байланыс бойынша қызметкерлерге талап күшейді. 
Егер ертеректе бұл сала тек гуманитарлық бағытқа жатқан 
болса, қазіргі уақытта компьютерлік жэне ғаламторлык техноло- 
гияларды білу жүйелік БАҚ салаларында нәтижелі еңбек етудің 
шартына айналды. Заманауи қоғамда желілік басылымдардың 
ерекшелігі мен қызметінің негізгі кағидаларын білу, бұкаралық 
коммуникаңия саласындағы мамандардың табысты еңбегінің 
ажырамас бөлігіне айналды. Берілген оқу құралында желілік 
БАҚ-тың ғаламтор жүйесіндегі алатын орны анықталады. 
Электронды БАҚ-тың экономикалық, құқықтық, кұрылымдық 
жэне озге де аспектілерде қызмет етуінің ерекшеліктері көрсеті- 
леді. Журналистер жэне қоғаммен байланыс мамандықтарында 
оқитын студенттердің ғаламтор технологиясын тиімді пайда- 
лануына ықпал етеді.

Оқу құралында ақпараттык қоғамның негізгі концеп-ция- 
лары жүйеленіп, БАҚ-тың заманауи жүйесіндегі негізгі үрдістер 
-  дигитализация мен конвергенция ұғымдарына анықтама бері- 
леді. Бүгінгі электронды БАҚ қызметіндегі жанрларға сараптама 
жасалынады.

Ақпараттық дәуірдегі қоғамдық сананы қалыптастыру мэсе- 
лелері мен электрондық БАҚ аудиториясын зерттеу барысында 
журналистика саласындағы ғалымдардың еңбектері, элеумет- 
танушылардың, психолог мамандардың ғылыми тұжырымдары 
кәсіби журналистердің ақпарат кұралдарында жариялаған ой- 
пікірлері де жүйеленеді.

